
A Asociación de Escritores en Lingua Galega celebrará en
Pontevedra o seu congreso

A cita terá lugar os días 6 e 7 e estará dedicado este ano á poesía

Presentación del congreso 'Nós tamén navegar. 40 anos de poesía galega

1976-2016'. TWITTER

xoves 21 de Setembro de 2017 | EP

O Pazo da Cultura de Pontevedra acollerá os próximos 6 e 7 de outubro o congreso

anual da Asociación de Escritores e Escritoras en Lingua Galega (AELG) que nesta

ocasión leva por título 'Nós tamén navegar. 40 anos de poesía galega 1976-2016'.

Esta cita foi presentada este xoves nunha rolda de prensa celebrada no Concello de

Pontevedra, que é unha das entidades colaboradoras no evento.

A concelleira de Cultura, Carmen Fouces, acompañada polo presidente da AELG,

Cesáreo González; a secretaria da asociación, Mercedes Queixas, e o coordinador

do evento, Ramiro Torres, presentaron un congreso que definiron como

"interxeracional e transversal" a través dun percorrido pola poesía galega das



últimas catro décadas.

Fouces subliñou o papel que xoga a AELG na cultura de Galicia no seu afán por

"velar polas inquietudes e intereses dos autores", á vez que aplaudiu a súa

contribución "determinante" na promoción da "poética e a cultura" na lingua

galega. Pola súa banda, Cesáreo Sánchez mostrou a súa alegría por volver un ano

máis "a esta cidade literaria que é Pontevedra" e explicou que o congreso estará

formado por seis mesas redondas, abertas á interacción co público asistente.

PROGRAMACIÓN. Os talleres do venres 6 de outubro estarán coordinados por

Marta Dacosta e Afonso Becerra. Esta primeira xornada completarase cun recital

poético no Espazo Multidisciplinar Nemonon.

O sábado 7 de outubro serán Mercedes Queixas, Ramiro Torres, Chus Nogueira e

Carlos Negro quen dirixan diferentes talleres sobre as interaccións poéticas no

ensino, na lingua ou a ciencia.


